 Я зраблю інтэрв’ю з маім дзядулям. Дзядуля, у якім годзе ты нарадзіўся?
— 1950 
Ці быў ты сябрам якой-небудзь арганізацыі да 1980 года?
— Я не быў сябрам аніводнай арганізацыі.  
Як ты ацэньваеш шанцы развіцця грамадства ў часы Герэка?
— У часы Герэка грамадства жыло не найгорш. Дзякуючы яму палепшылася сітуацыя ў сельскай гаспадарцы. 
Ці лічыш ты страйкі на ўзбярэжжы ў 1980 годзе слушнымі?
— З аднаго боку так, з другога — не. Але я падтрымліваю страйкі. 
Ці быў ты сябрам «Салідарнасці»?
— Не быў. 
Як ты ацэньваеш дзейнасць «Салідарнасці» у 1980-1981 гадах?
— Пазітыўна. Яны змагаліся за правы чалавека, за дэмакратыю ў краіне. 
Як рэагавалі людзі, знаёмыя твае блізкія на страйкі, дэфіцыт тавараў у крамах, чэргі?
— Была праблема з прамысловымі таварамі, але з харчовымі таварамі ў нашых рэгіёнах праблемы не было. Ля гарадоў былі вёскі. У вёсках жыло нямала людзей, яны гадавалі свойскую жывёлу. У вёсцы ўсё можна было купіць. 
Чаго не хапала?
— Найбольш не хапала будматэрыялаў, прамысловых, аўтамабіляў, матацыклаў, тэлевізараў, пральных машынак, лядоўняў. 
Ці былі адрозненні ў стаўленні і ацэнцы сітуацыі паміж беларусамі і палякамі, католікамі і праваслаўнымі?
— На жаль, так. Беларусы падтрымлівалі «левыя» погляды, а каталікі — «правыя». 
Паводле цябе, увядзенне ваеннага стану ў снежні 1981 года было абгрунтаваным рашэннем?
— Паводле мяне, абгрунтаваным, бо ваенны стан прадухіліў праліццё крыві ў нашай каіне і ўсё абышлося спакойна. 
Як выглядала штодзённае жыццё пасля ўвядзення ваеннага стану?
— Мы тут, у Бельску Падляшскім і ваколіцах паводле мяне, не адчувалі ваеннага стану. 
То бок, ваенны стан ніяк не паўплываў на тваё штодзённае жыццё?
— Я не адчуў аніякай розніцы перад і падчас ваеннага стану. 
У тваім асяроддзі ты сутыкнуўся з нейкімі праявамі апазіцыйнай дзейнасці?
— Вядома. Былі людзі, што былі ў апазіцыі да Герэка і таго ўраду. 
А ты вёў нейкую дзейнасць у 1981-1989 гадах, якую можна было акрэсліць як апазіцыйную?
— Ніякай дзейнасці я не вёў. 
Ці быў ты сябрам беларускіх арганізацыі, легальных і нелегальных, якія паўсталі ў 1989 годзе?
— Я не быў сябрам ніякіх беларускіх арганізацый. 
Ты браў удзел у выбарах 1989 года?
— Я браў удзел у выбарах, толькі не помню, якія гэта былі выбары. 
Які выбарчы камітэт ты падтрымліваў?
— Таксама не помню, але я браў удзел. Я хаджу на ўсе выбары. 
Як ты ацэньваеш, з’вяліася больш тавараў у крамах, большая свабода і жыць стала лепш?
Якія з гэтых зменаў ты лічыш найбольш важнымі?
-Уваход у Еўразвяз і свабоднае перамяшчэнне між дзяржавамі Еўразвязу. 
Як тыя перамены паўплывалі на тваё асабістае і прафесійнае жыццё?
— Маё прафесійнае жыццё не адчула ніякай розніцы. 
Ты прымаў актыўны ўдзел у сацыяльным ці палітычным жыцці пасля 1989 года?
— Не прымаў. 
Які партыі ты падтрымліваў падчас чарговых самаўрадавых ці парламенцкіх выбараў?
— Пераважна, партыі левых поглядаў.
Чаму?
—  Бо я палітычна арыентаваны як «левы». 
І апошняе пытанне:. Якія змены ці падзеі ты ўспрыняў як найбольш слушныя, а якія выклікалі ў цябе найбольшае расчараванне?
— Слушнае гэта ўваход у Еўразвяз, а найгоршае — страта ўсходняга рынку, дзе можна было гандляваць таварамі сельскагаспадарчымі таварамі. Разрыў гандлёвых ўзаемадачыненняў з Расеяй. 
To już będzie ostatnie pytanie. Jakie zmiany lub wydarzenia przyjąłeś z największym uznaniem, a jakie stanowiły największe rozczarowanie?
Вялікі дзякуй за інтэрв’ю. 

